
АГРОПРОЦЕССИНГ РИВОЖЛАНИШ ЙЎНАЛИШЛАРИ

DOIMIY OMBORLARDA SAQLANAYOTGAN DON UYIMIDA 
ZARARKUNANDALARNING FAOLIYATI VA ULARNING DONNI SAQLANISHIGA 

TA’SIRINI TADQIQ ETISH

Yigitaliyeva O’g’ilxon Anvarjon qizi 
Farg’ona Politexnika Instituti  Qishloq Xo’jaligi 

mahsulotlarini datslabki ishlash texnologiyasi 
yo’nalishi 1 kurs magistranti.

Annotatsiya. Mazkur maqolada doimiy omborlarda saqlanayotgan don uyimida uchraydigan 
zararkunandalarning turlari va ularga qarshi ko’rash choralari haqida fikr-mulohazalar bildirildi.

Kalit so’zlar. Ombor, don, xitin, azot, suyuq plazmatik, gemotsit.

Doimiy omborlarda saqlanayotgan don uyimida mikroorganizmlar bilan bir katorda ko’zga 
ko’rinadigan va ko’rinmaydigan tirik organizmlar mavjudki, ular zararkunandalar deb ataladi. 
Asosiy zararkunandalar hosilni yig’ishda va unga kadar donga o’rnashib olib, sungra don bilan bir 
sharoitda yashay boshlaydi. Zararkunandalar o’z ichiga insekta sinfiga kiruvchi milliondan ortik 
turli hashoratlarni oladi. Hasharotlarni o’rganuvchi fanni esa - entomologiya fani deb yuritiladi. 
Don uyimida uchraydigan zararkunandalarni quyidagicha turkumlash mumkin.

Hasharotlarni umumiy xarakteristikasini o’rgansak, ular tashki muhitdan himoyalanish 
uchun epiteliya qobigi bilan o’ralgan. Epiteliyani qopqoq qavati o’rab oladi. Qopqoq - qattiq 
xitin moddasidan tashkil topgan. Xitin bu kimyoviy tarkibi bo`yicha azot tutgan polisaxariddir. 
Qopqoqing tarkibiga xitindan tashqari oqsil va azot ushlamagan birikmalar ham kiradi. Azot 
tutmagan birikmalar - kutikulin. Kutikulin moddasi lipidlar birikmasini namoyon qiladi. Nafas 
olish sistemasini - traxeya va traxeollar tashkil qiladi. Hasharotlar maxsus nafas olish apparati 
va butun tanasi bilan nafas olishi mumkin. Hasharotlarning oziqlanish sistemasi - kemiruvchi 
yoki sudraluvchi og’izchalardan boshlanadi. Surilgan moddalarni organizm ichida gemolimfalar 
tashiydi. Gemolimfalar suyuq plazmatik qism va gemotsit hujayralardan tashkil topgan. Deyarli 
barcha hasharotlar ayrim jinsli organizmlardir. erkak va urgochi xashoratlar bir-biridan tashki 
tuzilishi, katta-kichikligi bilan farq qiladi. Harakatlanish organlari - uch juft oyoqchalardan tashkil 
topgan. Hasharot va zararkunandalarning sezgi organlari bu asosan mo’ylovchalar va tananing 
barcha joylaridan o’sib chiqqan tuklardan iborat.

Don uyimida uchraydigan zararkunandalarni yo’qotish uchun qo’llaniladigan kirish choralari 
dezinfektsiya nomini olgan. Bu tadbirlarga biologik, fizik-mexanik va kimyoviy usullar kiradi. 

Biologik usul. Zararkunandalarga qarshi ko`rashning eng perspektivali usullaridan biri bo`lib, 
bunda zaharli moddalar ishlatilmaydi va donning ifloslanishiga yo’l qo’yilmaydi. Bu usul hozir 

o’rganilmoqda. Biologik usulning kelajakda rivojlanishi uchun zararkunandalarga qarshi bakterial 
preparatlar, ya`ni xashoratlarni kasallantiruvchi preparatlar ustida ish olib borilmokda. 

Fizik-mexanik usul. Bu zararlangan ob`ektlarni mexanik tozalash, ularga termik ishlov berish va 
har xil nurlanishlardan foydalanish demakdir. Bunda don saqlagichlar va boshqa binolar chutkalar, 
chang surgichlar bilan tozalanadi. Tuplangan zararkunandalar yo’q qilinadi. Shuningdek mexanik 
tozalash xul va gazli dezinsektsiya o’tkazish uchun qulay sharoit yaratadi. Termik dezinfektsiya 
hasharotlar va kanalarning haroratga bo`lgan sezgirligiga bog’liq. Sovutish yoki muzlatish amali 
dezinfektsiyaning fizik usullaridan biri bo`lib hisoblanadi. Zararlangan donlarni betta- va gamma- 
nurlari yordamida ham zararsizlantirish mumkin. 

Kimyoviy usul. Bu usul har xil pestitsidlarni qo`llashga asoslangan. Zaharli ximikatlar quyidagi 
belgilariga qarab sinflanadi: 1)qo’llanilish ob`ektiga qarab; 2) zararkunanda organizmiga kirish 
xususiyatiga va uning organizmga ta`sir ko`rsatishiga qarab; 3)kimyoviy tarkibi va xossalariga 
karab; 4) qo’llanilish usuliga qarab.

Zararkunanda organizmiga zaharlar har xil yo’llar bilan kiradi. Ichak harakatli pestitsidlar 
oshqozon-ichak trakti orqali organizmga ozuqa va suv bilan kiradi. Kontakt harakatli pestitsidlar 
teri qatlamlari orqali kiradi. Fumigantlar esa nafas olish organlari orqali organizmni zaharlaydi. 
Kombinatsiyali harakatli pestitsidlar 46 organizmga har xil yo’llar bilan kiradi. Pestitsidlarning 
zararkunandalarga ta`siri ularning kontsentratsiyalari bilan aniqlanadi. Shuning uchun don 
mahsulotlarini dezinfektsiya qilishda kam dozada toksik ta`siri etarli bo`lgan pestitsidlar 
qo’llaniladi.

Deratizatsiya. Lotincha so’zdan olingan bo`lib «des-ko`rash», «rattus-kalamush», ya`ni 
kalamush-sichkonlarga qarshi kurash degan ma`noni bildiradi. Kurash turi ikki xil bo`ladi: 
profilaktik va kirish choralar. Profilaktik choralar shundan iboratki, bunda kemiruvchilarning don 
saqlagichlarga va korxona hududiga kirishining oldi olinadi. Bunda metall setkalar qo’llaniladi. 
Shuningdek korxona teritoriyasida sanitariya rejimini saqlash ham kemiruvchilarga qarshi kurash 
chorasi hisoblanadi. Qirish choralari - kimyoviy kurshash choralaridan biri bo`lib gazli deratizatsiya 
bilan amalga oshirilishi mumkin. Shuningdek kemiruvchilarni har xil ozuqa mahsulotlarini 
zaharlab ham yo’q qilish chorasi ishlatiladi. Bunda ozuqaga rux fosfidi, ratindan, zookumarin 
zaharlari qo’shilishi mumkin.

